
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī rāmānujacatuḥślōkī Á Á
akhilātma guṇāvāsaṃ ajñāna timirāpaham Á
āśritānāṃ suśaraṇaṃ vandē’nantārya dēśikam Á Á
śrīmad rāmānujācārya śrīpādāṃbhōruhadvayam Á
saduttamāṅga santāryam anantāryamahaṃ bhajē Á Á

aniśaṃ bhajatāmananyabhājāṃ
caraṇāmbhōruhamādarēṇa puṃsām Á

vitarannibhṛtaṃ vibhūtimiṣṭāṃ
jaya rāmānuja ! raṅgadhāmni nityam Á Á 1 Á Á

bhuvinōvimatāṃstvadīyasūktiḥ
kuliśībhūya kudṛṣṭibhissamētān Á

śakalīkurutē vipaścidīḍyā
jaya rāmānuja ! śēṣaśailaśṛṅgē Á Á 2 Á Á

śrutiṣu smṛtiṣu pramāṇatattvaṃ
kṛpayālōkya viśuddhayā hi buddhyā Á

akṛthāssvata ēva bhāṣyaratnaṃ
jaya rāmānuja ! hastidhāmni nityam Á Á 3 Á Á

jaya māyimatāndhakārabhānō !
jaya bāhyapramukhāṭavīkṛśānō ! Á

jaya saṃśritasindhuśītabhānō !
jaya rāmānuja ! yādavādriśṛṅgē Á Á 4 Á Á

śrī rāmānujacatuḥślōkī

rāmānujacatuḥślōkīṃ yaḥ paṭhēnniyatassadā Á
prāpnuyāt paramāṃ bhaktiṃ yatirājapadābjayōḥ Á Á 5 Á Á

Á Á iti śrī rāmānujacatuḥślōkī samāptā Á Á

